
Annotatsiya: Quturish kasalligi bugungi kunda ham jahon sogʻliqni saqlash 

tizimi uchun dolzarb muammolardan biri bo'lib qolmoqda. Ushbu kasallik virusli 

etiologiyaga ega bo'lib, asosan hayvonlar orqali odamga yuqadi va klinik belgilari 

namoyon bo'lgach deyarli har doim o'lim bilan yakunlanadi. Shu sababli quturish 

kasalligini erta va aniq aniqlash muhim ahamiyat kasb etadi. Mavzuda quturish 

kasalligiga laboratoriyada diagnoz qoʻyishning zamonaviy va an'anaviy usullari tahlil 

qilingan. Xususan, immunoflyuorestsensiya reaksiyasi (IFR) "oltin standart" 

hisoblanib, miya to'qimalarida virus antigenini tezkor aniqlash imkonini beradi. 

Bundan tashqari, polimeraza zanjir reaksiyasi (PZR) yordamida virus RNKsini 

aniqlash, biologik sinovlar, gistopatologik tekshiruvlar orqali Negri tanachalarini 

aniqlash usullari yoritilgan. Zamonaviy laboratoriya diagnostika usullarining 

qo'llanilishi quturish kasalligini o'z vaqtida aniqlash, epidemik xavfni kamaytirish va 

profilaktik choralarni samarali tashkil etishda muhim ahamiyatga ega. 

Kalit so'zlar: Quturish kasalligi, quturish virusi, zoonoz infeksiya, laboratoriya 

diagnostikasi, immunoflyuorestsensiya reaksiyasi, polimeraza zanjir reaksiyasi (PZR), 

Negri tanachalari, klinik belgilari, profilaktika, emlash, postekspozitsion profilaktika, 

epidemiologiya. 

Mavzuning dolzarbligi: Quturish kasalligi insoniyat ucnun eng xavli yuqumli 

kasalliklardan biri bo'lib, hozirgi kunda ham ko'plab mamlakatlarda jiddiy tibbiy-

ijtimoiy muammo bo'lib qolmoqda. Jahon sogʻliqni saqlash tashkiloti ma'lumotlariga 

ko'ra, har yili minglab insonlar quturish kasalligi oqibatida hayotdan ko'z yumadi. 

Kasallikning asosiy xavfi shundaki, klinik belgilari namoyon bo'lgandan so'ng deyarli 

barcha holatlarda oʻlim bilan yakunlanadi. Shu sababli quturishni erta aniqlash va aniq 

tashxis qo'yish nihoyatda muhimdir.O‘zbekistonda ham muhim chora tadbirlar 

o‘tkazilmoqda va qonunlar qabul qilinmoqda. Shular jumlasidan mana shunday 

qonunlar qabul qilingan. 1. Oʻzbekiston Respublikasi Prezidentining 2021-yil 30-

dekabrdagi PQ-73-son qarori bilan tasdiqlangan Oʻzbekiston Respublikasi Davlat 

budjetining barqarorligini taʼminlash va xarajatlarning samaradorligini oshirish 

boʻyicha “yoʻl xaritasi”da hayvonlarning oʻta xavfli yuqumli kasalliklariga qarshi 

vaksinatsiya tadbirlarini oʻtkazish hamda zamonaviy va shaffof mexanizmlar asosida 

moliyalashtirishni nazarda tutuvchi yangi tizim joriy etilishi belgilanganligi maʼlumot 

uchun qabul qilinsin deyilgan. 2. Oʻzbekiston Respublikasining “Hayvonot dunyosini 

muhofaza qilish va undan foydalanish toʻgʻrisida”gi Qonunining 43-

moddasiga muvofiq jismoniy shaxslar 

tomonidan yarim erkin sharoitlarda, sunʼiy 

yaratilgan yashash muhitida yoki 

tutqunlikda saqlanishi taqiqlangan yovvoyi 

hayvonlarning roʻyxati, shuningdek, mazkur 

roʻyxatga kiritilgan yovvoyi hayvonlarni 

yuridik shaxslar tomonidan saqlash tartibi 

Vazirlar Mahkamasi tomonidan belgilanishi 

maʼlumot uchun qabul qilinsin. Bu qonun 

qoidalar birinchi navbatda insonlar 

sog‘ligini saqlashga qaratilgan. 

Klinik belgilari: Quturish kasalligi 

yashirin (inkubatsion) davr va klinik bosqichlar orqali rivojlanadi. Klinik belgilari 

paydo bo‘lgach kasallik juda tez va og‘ir kechadi.  

1. Inkubatsion davr. 10 kundan bir necha oy, ba’zan 1 yilgacha davom etishi 

mumkin, belgilar kuzatilmaydi, davomiyligi tishlangan joy, virus miqdori va nervlarga 

yaqinligiga bog‘liq. 

2. Boshlang‘ich (prodromal) davr. 

Umumiy holsizlik, bosh og‘rig‘i, ishtahaning pasayishi, tana haroratining 

ko‘tarilishi, tishlangan joyda achishish, qichishish yoki og‘riq, ruhiy bezovtalik, 

qo‘rquv, asabiylik. 

3. Qo‘zg‘alish davri. 

Kuchli psixomotor qo‘zg‘alish, suvdan qo‘rqish (gidrofobiya), havodan qo‘rqish 

(aerofobiya), yutish mushaklarining spazmi, ko‘p so‘lak ajralishi, ovozni eshitganda 

yoki yorug‘likda tutqanoq, tajovuzkorlik, bezovtalik. 

4. Falajlik davri. 

Mushaklarning bo‘shashishi, qo‘l-oyoq falaji, nafas olish mushaklarining falaji,  

yurak faoliyatining buzilishi, o‘lim bilan yakunlanadi. 

https://journalss.org/
https://lex.uz/uz/docs/-5801134#-5804328
https://lex.uz/docs/-3029502#-3029779
https://lex.uz/docs/-3029502#-3029779


Ta'lim innovatsiyasi va integratsiyasi 

    https://journalss.org                                                                           62-son_2-to’plam_Fevral -2026 

 
215 

ISSN:3030-3621 

Laboratoriya diagnostikasi: 

Quturish kasalligiga klinik belgilar 

asosida aniq diagnoz qo‘yish qiyin 

bo‘lgani sababli laboratoriya 

tekshiruvlari asosiy va hal qiluvchi 

ahamiyatga ega. Laboratoriya 

diagnostikasi tirik bemorda ham, 

vafot etgan shaxslarda ham amalga 

oshiriladi.  

1. Tekshirish uchun 

olinadigan materiallar. 

Miya to‘qimalari (asosan vafot 

etgan hayvon yoki odamdan), 

so‘lak,  miya-orqa miya suyuqligi, shilliq qavatdan surtma, teri biopsiyasi (ense 

sohasidan). 

2. Immunoflyuorestsensiya reaksiyasi (IFR). 

Quturish diagnostikasida “oltin standart” usul hisoblanadi, miya to‘qimasida virus 

antigenini aniqlaydi, tezkor (bir necha soat ichida natija), yuqori sezgirlik va aniqlikka 

ega. 

3. Polimeraza zanjir reaksiyasi (PZR). 

Quturish virusining RNKsini aniqlaydi, juda yuqori sezgirlikka ega, tirik 

bemorlarda erta bosqichda ham qo‘llaniladi, zamonaviy va ishonchli usul 

4. Gistopatologik tekshiruv. 

Miya neyronlarida Negri tanachalarini aniqlashga asoslangan, sezgirligi pastroq, 

lekin tasdiqlovchi ahamiyatga ega. 

5. Biologik sinov 

Tekshirilayotgan materialni laboratoriya hayvonlariga (oq sichqonlar) yuqtirish 

orqali amalga oshiriladi. Natija olish uchun uzoq vaqt talab etiladi. Hozirda kam 

qo‘llaniladi.  

Kasalligini oldini olish: Quturish kasalligining oldini olish choralari kasallik 

tarqalishining oldini olish va inson salomatligini saqlashda muhim ahamiyatga ega. 

Kasallikning oldini olish spetsifik va nospetsifik profilaktika choralarini o‘z ichiga 

oladi. Bu kasalikning davosi topilmagan.  

1. Nospetsifik profilaktika. 

Daydi va nazoratsiz hayvonlar sonini kamaytirish. 

Uy hayvonlarini ro‘yxatdan o‘tkazish va nazorat qilish. 

Aholi orasida sanitariya-ma’rifiy ishlarni olib borish. 

Hayvon tishlashi holatlarida zudlik bilan tibbiy muassasaga murojaat qilish. 

Tishlangan joyni darhol sovun va oqava suv bilan 10–15 daqiqa yuvish. 

2. Veterinariya choralari. 

Uy hayvonlarini muntazam emlash. 

Quturish aniqlangan hududlarda karantin joriy etish. 

Kasallangan hayvonlarni yo‘q qilish. 

Epizootik nazoratni kuchaytirish. 

Xulosa: Quturish kasalligi hozirgi kunda ham inson salomatligi uchun o‘ta xavfli 

bo‘lgan virusli yuqumli kasalliklardan biri hisoblanadi. Kasallik asosan hayvonlar 

orqali yuqib, markaziy asab tizimini zararlaydi va klinik belgilari namoyon bo‘lgandan 

so‘ng deyarli barcha holatlarda o‘lim bilan yakunlanadi. Shu sababli quturish 

kasalligini erta aniqlash, aniq diagnoz qo‘yish va o‘z vaqtida profilaktik choralarni 

amalga oshirish muhim ahamiyat kasb etadi. 

Laboratoriya diagnostikasi quturish kasalligini aniqlashda yetakchi o‘rin tutadi. 

Immunoflyuorestsensiya reaksiyasi va polimeraza zanjir reaksiyasi eng ishonchli va 

zamonaviy usullar bo‘lib, virusni qisqa vaqt ichida aniqlash imkonini beradi. 

Gistopatologik va biologik sinovlar esa qo‘shimcha tasdiqlovchi ahamiyatga ega. 

Klinik belgilar bilan bir qatorda laboratoriya tekshiruvlarining uyg‘un qo‘llanilishi 

yakuniy diagnoz qo‘yishda muhim rol o‘ynaydi. 

Quturish kasalligining oldini olishda kompleks profilaktika choralari, xususan 

hayvonlarni emlash, xavf guruhidagi shaxslarni himoyalash, aholi orasida sanitariya-

ma’rifiy ishlarni kuchaytirish va tishlangandan so‘ng darhol tibbiy yordam ko‘rsatish 

asosiy omil hisoblanadi. Umuman olganda, quturish kasalligiga qarshi kurashishda erta 

laboratoriya diagnostikasi va samarali profilaktika choralarining uzviyligi kasallikning 

tarqalishini kamaytirish va inson hayotini saqlab qolishda muhim ahamiyatga ega. 

